
Inatsisartut aalajangiiffigisassaatut siunnersuutigineqarpoq Naalakkersuisut amerikkarmiut 
aallartitaqarfiat qinnuvigisassagaat ikioqqulluta kalaallit timaasa panernikut Harvardip 
Universitianiittut Peabody Katsersugaasiviani Nunatsinnut uterteqqissallugit. 
(Inatsisartunut ilaasortaq Doris J. Jensen, Siumut) 

 

Siullermik Doris J. Jakobsen siunnersuummik taamaattumik saqqummiussaqarnera pillugu Partii 
Naleqqamiit qutsavigaarput.  

Inuit Nunatsinneersut timaasa paninnarnikkut aamma qangali nassaarineqartartut 
nunarsuarmiqatitsinnit ilisimatusarnikkut soqutigineqartarnerujussuat paasilluartararput. 
Aammalu ilisimatuussutikkut misissorneqarlutik ilisimatusaatitut atorneqartarneri 
arajutsisimanatigu.  

Partii Naleqqamiit isumaqarpugut Nunarsuarmi Nunatta issittumi inissisimanerata 
silaannarissorsuarmi inissisimanerata kingunerisaanik qangarsuaq Nunatsinni najugaqarsimasut 
toqusimasut timaasa nassaarineqarlutik ilisimatiusaatitut atorneartarnerat soorunami 
pisariqartumik oqartussaasunit akuersaarneqartarpoq. Partii Naleqqamiilli tamanna 
oqallisigilluareerlugu isumaqarpugut timit paniinnarnikkut maannkkumut USA-mi Danmarmikimilu 
inissisimasut tamavimmik nunatsinnut utertinneqassasut, aammalu inissisimaffigisimasaannut 
utertinneqarlutik inaaleqqissaarneqassasut. 

Partii Naleqqamiit isumaqarpugut, Nunatsinni timinik paniinnarnikunik nassaartoqartilugu 
ilisimatuussutikkut misissueqqissaarnerit naammassineqaraagata pissusissamisoornerpaasoq 
ileqqorissaarnerullunilu timit taakku tamarmik inigisimasaannut utertillugit isumannaatsumik 
inisseqqinneqartarnissaat. Taamaattumik Partii Naleqqamiit Naalakkersuisunut 
kaammattuutigaarput Nunarsuarmi sumi tamaani inissisimasut nunatsinneersut timit 
paniinnarnikkut tamavimmik nunatsinnut utertinneqarnissaat suliareqqullugu, aammalu iniviinnut 
utertinneqarnissaat isumageqqullugu. 

Tamaaliornissaq pisariqarpoq, inunnut toqukkulluunniit qimagussimasunut ataqqinnittumik 
pissuseqarnissaq pingaartikkaanni. Taamannak oqaaseqarluta, siunnersuuteqartoq 
taperserparput.  

 

Pele Broberg, Partii Naleraq 


